
કમાણી..!

એફડી ઉપરના વ્યાજદરમાં 
સતત ઘટાડાનો ફફડાટ

વિ મુદ્રીકરણ એ વડાપ્રધાન નરેન્દ્ર મોદીનું 
ઐતિહાસિક અને લાંબાગાળાના લાભને 

ધ્યાનમાં લઈને લેવામાં આવેલું પગલું છે. જો 
વિમુદ્રીકરણનો નિર્ણય ના લેવામાં આવ્યો હતો તો 
દેશમાં 2008થી પણ વધુ ભયાનક મંદી આવવાનો ભય 
રહેલો હતો. દેશમાં જે પ્રમાણમાં કર ઉઘરાવાય છે તેની 
સામે અનેકગણી નોટ છપાઈ છે અને દરેક વ્યવહાર 
માટે રોકડનો ઉપયોગ થાય છે. આ પરપોટો જ્યારે ફુટે 
ત્યારે અર્થતંત્ર પર તેની વ્યાપક અસરો ઉભી થવાની 
સંભાવના હતી. અર્થતંત્રને દુરોગામી અસરોથી 
બચાવવા માટે આ પગલું લેવામાં આવ્યું છે. આ 
ઉપરાંત વિમુદ્રીકરણથી પડેલી તકલીફના પ્રમાણમાં 
તેના ફાયદા અનેકગણા અને લાંબાગાળાના છે. દેશને 

લાંબાગાળે સમજાશે કે આ 
પગલાએ અર્થતંત્રને એક 
મોટી આફતમાંથી ઉગારી 
લીધું છે. 

ભારતીય અર્થતંત્રમાં 
મોટાપાયે નકલી ચલણી નોટ ફરવા માંડી હતી. આ 
નકલી નોટ ભારતીય રૂપિયાનું ધોવાણ કરી રહી હતી. 
આ ધોવાણને અટકાવવા વિમુદ્રીકરણ અનિવાર્ય હતું. 
વિમુદ્રીકરણ માત્ર કાળા નાણાંના પ્રવાહને રોકવા 
માટેનો નિર્ણય નહોતો પરંતુ અનેક હેતુ પાર પાડવા માટે 
આ પગલુ ભરાયું છે. દેશમાં બેકાબૂ બનેલા ફુગાવાને 
અંકુશમાં લાવવો, અસામાજિક કામો, નક્સલવાદ, 
આતંકવાદમાં વપરાતા નાણાંને અટકાવવા, લોકોના 
ઘરમાં પડેલા નાણાને બેકિંગ ચેનલમાં લાવવા, વધુને 
વધુ લોકોને કર ભરતા કરવા, જેવા અનેક હેતુઓ 
વિમુદ્રીકરણથી પાર પડ્યા છે. વિમુદ્રીકરણના ફાયદા 
તેના નક્કર પરિણામોથી જાણી શકાય છે. જેમ કે 
નોટબંધી બાદ સરકારની નજરમાં લાખોની સંખ્યામાં 

શંકાસ્પદ બેંક ખાતા આવ્યા જેમાં બેનામી વ્યવહારો 
થતાં હતાં. આવા 18 લાખ બેંક ખાતાઓની તપાસ પૂર્ણ 
થઈ ગઈ છે. આ ઉપરાંત એડવાન્સ ડેટા એનાલીટીક્સ 
ટૂલ્સના પ્રયોગ વડે 5.56 લાખ નવા શંકાસ્પદ 
મામલાઓની તપાસ શરૂ થઈ છે. સાડા ચાર લાખ 
શંકાસ્પદ વ્યવહારોની તપાસ થઈ છે. સરકારના સતત 
પ્રયાસના ભાગરૂપે 30 હજાર કરોડની બેનામી આવક 
બહાર આવી છે. આ આવક પર સરકારને ટેક્સ અને 
પેનલ્ટી મળી છે જેનો ઉપયોગ વિકાસના કામોમાં થશે 
અને અન્ય લોકો પર કરનું ભારણ ઘટશે જેનાથી ફુગાવો 
નીચે આવશે. નોટબંધીનો સૌથી મોટો ફાયદો એ થયો 
છે કે રોકડ રહિત વ્યવહારોમાં મોટો વધારો થયો છે. 
બજારમાં રોકડનું સર્કયુલેશન 21 ટકા ઘટ્યું છે. ડિજિટલ 
વ્યવહારોમાં 56 ટકાનો વધારો થયો છે. ઓકટોબર 
2016માં 71.27 કરોડના ડિજિટલ વ્યવહારો થયા 

હતા જેની સરખામણીએ મે 2017માં 111.45 
કરોડના વ્યવહારો ડિજિટલી થયા છે.  નોટબંધીના વધુ 
કેટલાક ફાયદા આંકડાકિય તથ્યો મારફતે જ જોવામાં 
આવે તો નોટબંધીના કારણે બેંકિંગ સિસ્ટમમાં ત્રણ 
લાખ કરોડ રૂપિયાનો વધારો થયો છે. જેનાથી બેંકોએ 
ધિરાણના વ્યાજદરોમાં એક ટકા જેવો ઘટાડો કર્યો છે. 
આ ઘટાડાના કારણે ઉદ્યોગ માટે ધિરાણ સસ્તું થયું છે 
જેનાથી ઉદ્યોગોની પ્રવૃતિમાં વધારો થશે, પરિણામે 
રોજગારી વધી છે. આ પગલાની લાંબાગાળાની 
અસર એ આવશે કે જીડીપીમાં મોટો ઉછાળો આવશે. 
નોટબંધી બાદ એક કરોડથી વધુ શ્રમિકોને ઈપીએફ કે 
ઈએસઆઈસી પ્રણાલીથી જોડાયા છે અને 50 લાખ 
શ્રમિકોના બેંક ખાતા ખુલ્યા છે એટલે કે તેઓ બેંકિંગ 
ચેનલથી સીધા જોડાઈ ગયા છે.

વિમુદ્રીકરણે એ વસ્તુ કરી બતાવી છે જે અનેક 

જાહેરખબરો, પ્રલોભનો અને ઉંચા વ્યાજદરો કરી 
શકયા નથી. વિમુદ્રીકરણનો એક સૌથી મોટો લાભ એ 
થયો છે કે મોટાભાગના ભારતીયોએ પોતાના નાણાં 
બેંકમાં જમા કરાવ્યા છે અને બેંકિંગ ચેનલોનો ઉપયોગ 
શરૂ કર્યો છે. જેના કારણે લોકોના ઘરમાં પડી રહેલા 
નાણાં બેંકમાં આવ્યા છે અને આ નાણાં અર્થતંત્ર માટે 
ઉપયોગી બન્યા છે. આઝાદા ભારતના ઈતિહાસમાં આ 
પ્રથમવાર બન્યું છે. રિઝર્વ બેંક ઓફ ઈંડિયાના આકડા 
બતાવે છે કે નાણાકીય વર્ષ 2017મા કુલ નાણાકીય 
બચતમાં ગ્રોસ નેશનલ ડિસ્પોઝેબલ ઈન્કમના 11.8 
ટકાનો વધારો થયો છે. જે પાછલા વર્ષની સરખામણીએ 
0.90 ટકા વધારે છે. એટલે કે બેંક થાપણોમાં બચત 
ગ્રોસ નેશનલ ડિસ્પોઝેબલ ઈન્કમના 7.3 ટકા થઈ ગઈ 
છે જે પહેલા 4.8 ટકા હતી. ભારતીયો પોતાની આવક 
આવકનાનો કેટલોક ભાગ શેર્સ અને બોન્ડસમાં રોકે 
છે જેમાં મોટો ઉછાળો આવ્યો છે. શેર્સ અને બોન્ડસમાં 
લોકો આવકના 0.2 ટકા રોકાણ કરતા હતા તે વધીને 
1.2 ટકા થઈ ગયું છે. ઈક્વિટિ મ્યુચ્યુલ ફંડમાં રોકાણ 
વધ્યું છે. આ આકડાઓ સૂચવે છે કે ઘરેલુ બચતનો કેટલો 
મોટોભાગ સ્ટોક માર્કેટને મળ્યો છે. આ ઉપરાંત વીમા 
ક્ષેત્રને પણ એક મોટો લાભ મળ્યો છે. વિમુદ્રીકરણના 
આ ટૂંકાગાળાના પરિણામો છે. પરંતુ લાંબાગાળાના જે 
દુરુગામી પરિણામો છે તેની અસર વર્તતા થોડા વર્ષો 
લાગશે. કોઈ પણ મોટા આર્થિક પગલાની અસર 
તુરંત વર્તાતી નથી અને કોઈ પણ ઐતિહાસિક પગલુ 
ટૂંકાગાળાના લાભ માટે લેવાતું નથી. વિમુદ્રીકરણના 
ફાયદાઓ દેશના ઉદ્યોગોને અને અર્થતંત્રને દાયકાઓ 
સુધી વર્તાશે. ધીમે ધીમે દેશની જીડીપીમાં ઉછાળો 
આવશે, ઉદ્યોગીકરણમાં ઉછાળો આવશે.

(લેખક: ચાર્ટર્ડ એકાઉન્ટન્ટ અને વેરા સલાહકાર છે) 
jainikca@hotmail.com

રોકડનું સર્કયુલેશન 21 ટકા ઘટવા સામે ડિજિટલ વ્યવહારોમાં 56 ટકા વધારો

નોટબંધી બાદ એક કરોડથી વધુ શ્રમિકો 
ઈપીએફ કે ઈએસઆઈસીથી જોડાયા

ટેક્સ 
વિમર્શ

જૈનિક વકીલ

પ્રથમ પેઢીના ઉદ્યોગસાહસિકો પહેલા નોકરીનો અનુભવ મે‌ળવી શકે

પ્રથમ પેઢીના ઉદ્યોગસાહસિકોના 
કાયમી પડકારો અને તેનું સમાધાન
અ ત્યારે ઉદ્યોગસાહસિકતાનો ટ્રેન્ડ જોવા મળે છે. 

તાજેતરમાં આઇઆઇટી અને આઇઆઇએમનાં 
ગ્રેજ્યુએટ્સ 8 આંકડાનાં ઊંચા પગારની નોકરીની 
ઓફર નકારી રહ્યાં છે. આ કોઈ નવી વાત નથી અને 
થોડાં સમયથી આ પ્રકારનો પ્રવાહ જોવા મળે છે. 
અત્યારે વિવિધ કારણોસર યુવાનો ઉદ્યોગસાહસિકતા 
તરફ વળી રહ્યાં છે. છેલ્લા અડધા દાયકાથી અત્યાર 
સુધી ‘Entrepreneurship’ (ઉદ્યોગસાહસિકતા) અને 
‘Startup’ (સ્ટાર્ટઅપ) બે લોકપ્રિય કીવર્ડ છે, જેનો 
ગૂગલ પર સર્ચમાં બમણો વધારો થયો છે. વળી અગાઉ 
કરતાં વ્યવસાય કરવા માટેનું વાતાવરણ પણ વધારે 
અનુકૂળ થયું છે. જોકે પ્રથમ પેઢીનાં ઉદ્યોગસાહસિકો 
માટે પડકારો હજુ યથાવત છે. 

અત્યારે વ્યાવસાયિક દુનિયામાં ગળાકાપ સ્પર્ધા 
ઉદ્યોગસાહસિકો માટે અનેક પડકારો ઊભા કરે છે. 

જોકે નસીબજોગે અત્યારે 
ઉદ્યોગસાહસિકો પાસે આ 
સમસ્યાઓનું સમાધાન 
કરવા અગાઉ કરતાં વધારે 
સંસાધનો ઉપલબ્ધ છે. 

પ્રથમ પેઢીનાં ઉદ્યોગસાહસિકોનાં કેટલાંક મહત્ત્વપૂર્ણ 
પડકારો અને તેનાં સમાધાનની યાદી નીચે આપી છે, 
જેથી ઉદ્યોગસાહસિક સફળતાપૂર્વક અને અસરકારક 
રીતે વ્યવસાય કરી શકે છે. કહેવાનો અર્થ એ છે 
કે, પ્રથમ પેઢીનાં ઉદ્યોગસાહસિકો તેમનાં કુટુંબનાં 
ઇતિહાસમાં વ્યવસાયની દુનિયામાં પ્રવેશનાર પ્રથમ 
હોય છે, જેઓ પોતાની રીતે વેપારવાણિજ્યની 
દુનિયામાં ઝંપલાવે છે. એટલે તેમને કુટુંબમાં આ 
માટે ઉપયોગી અને વિશ્વસનિય સલાહ ઘણી ઓછી 
મળે છે. વ્યવસાયમાં ઝંપલાવતા પહેલા પ્રથમ પેઢીના 
ઉધોગસાહસિકો શરુઆતમાં નોકરી કરીને ધંધો કરવાનો 
મહદ્અંશે અનુભવ મેળવે છે. પણ આ અનુભવ પુરતો 
નથી હોતો, કારણ કે પોતાની રીતે વ્યવસાય શરુ કરી 
અને ઉતરોતર સંભાળવો તે એક સંપુર્ણપણે અલગ 
બાબત છે. વળી નોકરીમાં તેમનાં બોસ અને અનુભવી 
સહકર્મચારીઓ તેમને માર્ગદર્શન આપે છે. જ્યારે પોતે 
શરુ કરેલા વ્યવસાયમાં પરિસ્થિતી તેનાથી વિપરીત છે 
કારણ કે, શરુઆતના સમય દરમ્યાન તેમને વ્યવસાય 

બાબતનો ધંધાકીય માર્ગદર્શન ન મળે તેવું બની શકે છે.
પ્રથમ પેઢીનાં ઉદ્યોગસાહસિકોને શરુઆતના 

દિવસો દરમ્યાન તેમનો ધંધો કે તેમના વ્યવસાય કેટલી 
હદે ભવિષ્યમાં ટકી શકશે અથવા તો તેને ટકાવવા માટે 
કેવા પગલાં તેમને ભરવા જોઇએ એ બાબતની સલાહો 
અને ટીપ્પણી તેમના મિત્ર, કુંટુંબીઓ અને પરિચિત 
લોકો કે જેઓ કદાચ એ વ્યવસાય સાથે સંકળાયેલા ન 
પણ હોય તેઓ પણ આપતા હોય છે. જેનાથી તેઓ 
પોતે પરિચિત ન હોય તેવું બની શકે છે. તેનાથી તેઓ 
મૂંઝવણ નિરાશા અનુભવશે, પણ મારી સલાહ છે કે 
હતાશ ન થવું અને તેમનાં સાહસમાં મહત્ત્વપૂર્ણ બાબતો 
પર ધ્યાન કેન્દ્રિત કરવાનું ચાલુ રાખો.
નાણાકીય અને કાયદાકીય જટિલતાઓ

પ્રથમ પેઢીનાં ઉદ્યોગસાહસિક તરીકે તમને સરકાર 
કે ખાનગી એજન્સીઓનાં મોટા ભાગનાં કાયદા અને 
નીતિઓની જાણ ન હોય, તમારા માટે અનુકૂળ ન હોય 
તેવું બને છે. વળી ફંડ ઊભું કરવું સૌથી મોટો પડકાર છે 
તથા નાણાકીય અને કાયદાકીય બાબતો તમે નફો કરો 
એ અગાઉ જ તેને હડપ કરી જાય તેવું બને છે. તેમાં 
હંમેશા જોખમ છે અને આ જોખમ હંમેશા રહેશે. પ્રથમ 
પેઢીનાં ઉદ્યોગસાહસિકો આ જોખમથી પરિચિત નહીં 
હોય. જો તેઓ વ્યાવસાયિક સલાહ મેળવવા ઇચ્છતાં 
હોય, તો સેવા માટે નાણાં ચુકવવાની જરૂર પડશે. 
મૂડીભંડોળ ઊભું કરવું

“નાણા ભઠ્ઠી સમાન છે, જો તમે ભઠ્ઠીનો સારો 
ઉપયોગ કરી શકશો તો તેની મદદ વડે બનતી 

ચીજવસ્તુઓ તમને લાભ અપાવશે, પણ જો તમને 
ભઠ્ઠીને સંભાળતા નહી આવડે તો તમે એક ગરમ 
તવા પર બેઠા હશો. તેવી તમને ભાવના થશે -અર્થાત 
નાણાકીય ભીડ અનુભવશો. “
મૂડીભંડોળ ઊભું કરવું સૌથી મોટો પડકાર છે. 

ફંડિંગ મેળવવાની ઘણી રીત છે – પરંપરાગત બેંક 
લોનથી, કુટુંબ અને મિત્રો પાસેથી, વેન્ચર કેપિટલ 
મેળવવું, એન્જલ રોકાણકારો મેળવવા વગેરે. તમે 
તેમાંથી કોઈ પણ માર્ગ પસંદ કરી શકો છો, પણ 
મારું દ્રઢપણે માનવું છે કે તમારે તમારી વ્યાવસાયિક 
યોજનાઓમાં તમારાં પોતાનાં ભંડોળ સાથે આગળ 
વધવું જોઈએ. તમે પાંચ વર્ષ પછી ક્યાં હશો તે લક્ષ્યાંક 
બાબતનો વિચાર કરો. શુ કોઇની મદદ વગર તમે આ 
લક્ષ્યાંક પાસે પહોંચી શકશો ? ભલે પછી તે સાધતી 
વખતે ધંધાકીય પ્રગતિ બાબતે ધાર્યા કરતા થોડુ મોડું 
થાય. આવા સંજોગો દરમ્યાન પોતાના ભંડોળ ઉપરાંત 
આ લક્ષ્યાંક ને પાર કરવા માટે વઘારાના ભંડોળની 
જરુરીયાત જણાય તો સચોટ તજજ્ઞોની સાથે ચર્ચા કરી 
તેમની સલાહ લેવી જોઇએ. જેથી કરીને તેમને ખ્યાલ 
આવે કે, ધંધાકીય પ્રગતિ સાધવા માટે બહારથી ભંડોળ 
લેતી વખતે તમારા ધંધાનો વધારે પડતી ભાગીદારી 
સામે પક્ષે આપી તો નથી રહ્યા ને ?
રોકડ પ્રવાહનું વ્યવસ્થાપન

અસ્તિત્વ ટકાવવા માટે ઊંચો રોકડ પ્રવાહ 
આવશ્યક છે. ઉદ્યોગસાહસિકો બિલ ચુકવવા માટે 
સંઘર્ષ કરે છે, જ્યારે તેમને પેમેન્ટ મેળવવા માટે રાહ 
જોવી પડે છે. ક્લાયન્ટ ઇનવોઇસની ચુકવણી કરે ત્યાં 
સુધીમાં ઉદ્યોગસાહસિકોને કર્મચારીઓનાં પગારથી 
લઈને ભાડાં અને પોતાના ઘરની ગ્રોસરીનાં બિલોની 
ચુકવણી કરવાની હોય છે. વ્યવસાયને સરળતાપૂર્વક 
ચાલુ રાખવા પેમેન્ટની રાહ જોવામાં મુશ્કેલી પડી 
શકે છે. રોકડ પ્રવાહ જાળવવા યોગ્ય બજેટ અને 
આયોજન મહત્ત્વપૂર્ણ છે. રોકડ પ્રવાહ વધારવાની 
એક રીત એ છે કે, પાછલા અમુક મહિનાઓ દરમ્યાન 
આવકના પ્રવાહની સમજણ મેળવવી અને તેના આધારે 
તમારાં ઉત્પાદનો અને સેવાઓ માટે આગોતરું પેમેન્ટ 
મેળવવાનો પ્રયાસ મહત્ત્વપૂર્ણ છે. 

(લેખક: નાસ્કોમની ડોમેસ્ટીક કાઉન્સિલના ચેરમેન છે)

સ્ટાર્ટઅપ 
ટોક

જૈમિન શાહ

ઊંચા પગારની 
નોકરીની ઓફર 
નકારીને ઉદ્યોગ 
સાહસિકતા તરફનો 
ટ્રેન્ડ ધીરે ધીરે 
ભારતમાં વધ્યો છે

કેટલાંક વર્ષોમાં ભારતની તમામ સેકટર્સમાં વૃદ્ધિ ટેક્નોલોજી આધારિત રહી છે, નહીં કે માનવ શ્રમ આધારિત

ઉદ્યોગ સાહસિકતાઃ સમાવેશક રોજગાર સર્જનનો નક્કર ઉકેલ
અ આંતરરાષ્ટ્રીય સ્તરે મંદીના સંજોગોમાં પણ 

ભારતીયઅર્થતંત્રની વૃદ્ધિ પ્રભાવશાળી રહી છે. 
જોકે, રોજગાર સર્જનની પ્રવૃત્તિ હજીપણ નબળી છે અને 
વૈશ્વિક સરેરાશની તુલનામાં ભારતમાં રોજગાર સર્જનનો દર 
બે તૃતયાંશ જેટલો જ છે. જો ભારતે ઉંચા આર્થિક વૃદ્ધિદરને 

જાળવી રાખવો હોય અને 
પોતાના નાગરિકોને સારી 
આજીવિકા પૂરી પાડવા માગતું 
હોય તો આ સમીકરણોમાં 
બદલાવ લાવવો જરૂરી છે. દેશમાં 

સમાવેશક રોજગાર સર્જન આવશ્યક છે, જેનાથી આર્થિક 
પૃષ્ઠભૂમિ, જાતિ, ધર્મ અથવા પ્રદેશના ભેદભાવ વિના 
તમામને લાભ થાય. સરકાર અને ખાનગી ક્ષેત્ર આ પ્રક્રિયામાં 
નોંધપાત્ર યોગદાન આપી શકે છે, પરંતુ ઉદ્યોગ સાહસિકતાથી 
જ ભારતમાં રોજગારની વધતી માગને પૂર્ણ કરવાની ક્ષમતા 
છે.

છેલ્લાં બે થી ત્રણ દાયકા દરમિયાન ભારતનું આર્થિક 
વૃદ્ધિનું મોડલ કૃષિથી ઉત્પાદન અને સેવા ક્ષેત્રમાં નોંધપાત્ર 
પરિવર્તિત થયું હોવા છતાં પણ આર્થિક વૃદ્ધિની સાથે રોજગાર 
સર્જન તાલ મીલાવી શક્યું નથી. હકીકતમાં છેલ્લાં કેટલાંક 
વર્ષોમાં ભારતની વૃદ્ધિ ટેક્નોલોજી આધારિત રહી છે, નહીં 
કે માનવ શ્રમ આધારિત. બોસ્ટન કન્સલ્ટિંગ ગ્રુપ (બીસીજી) 
અને કોન્ફેડેરેશન ઓફ ઇન્ડિયન ઇન્ડસ્ટ્રી (સીઆઇઆઇ)ના 
સહયોગથી તૈયાર કરાયેલા અહેવાલ અનુસાર વર્ષ 2004 
અને વર્ષ 2012ના રોજગાર આંકડા મૂજબ સરેરાશ વાર્ષિક 
ગ્રોસ ડોમેસ્ટિક પ્રોડક્ટ (જીડીપી) વૃદ્ધિ 8.1 ટકા હતી, પરંતુ 
રોજગારમાં માત્ર બે ટકાની વૃદ્ધિ નોંધાઇ છે. આ દર્શાવે છે કે 
જીડીપી વૃદ્ધિની સરખામણીમાં રોજગાર વૃદ્ધિ નબળી રહી છે.

બીસીજી-સીઆઇઆઇ અહેવાલ મૂજબ હેવી 
મેન્યુફેક્ચરિંગ સેક્ટર્સમાં નોકરીઓ ઉપર ખતરો વધુ છે 
કારણકે આ એકમો ઝડપથી સ્વયંસંચાલિત બની રહ્યાં છે. 
આ ઉપરાંત નવી નોકરીઓના પ્રકાર પણ અલગ રહેશે, 

જે શ્રમ અન ટેક્નોલોજીના પૂરક લાભો આધારિત રહેશે. 
અહેવાલમાં જણાવ્યું છે કે બાંધકામ અને નાણાકીય સેવાઓ 
જેવા વિકસિત ક્ષેત્રો, શિક્ષણ, પ્રવાસન અને પરિવહન, 
સ્ટોરેજ અને હેલ્થકેર જેવી નબળી સર્વિસિસ તથા નેચરલ 
ઇન્ફ્રાસ્ટ્રક્ચર મેનેજમેન્ટ અને ડિજિટલ સર્વિસિસ જેવી ઉભરી 

સર્વિસિસ રોજગાર ક્ષેત્રની ખાઇ પૂર્ણ કરવામાં મહત્વપૂર્ણ 
બની રહેશે. શું ઉદ્યોગ સાહસિકો રોજગારદાતા પણ 
બનવાની અપેક્ષા રાખે છે અને તેમનામાં રોજગારની તકોનું 
સર્જન કરવાની ક્ષમતા કેટલી છે તે નિર્ણાયક પરિબળ છે 
તથા નીતિઘડવૈયાઓ તેમાં વિશેષ રૂચિ ધરાવે છે. બીસીજી-
સીઆઇઆઇ અહેવાલમાં સામેલ યુએનડીપીના ભારતમાં 
કામ કરતાં લોકોની વસતીનો પણ અંદાજ મૂકાયો છે. કામ 
કરતાં લોકોની સંખ્યામાં વધારો વધુ એકવાર રોજગાર 
સર્જનની જરૂરિયાત તરફ ધ્યાન ખેંચે છે. અહેવાલ મૂજબ 
ભારતમાં 12થી 15 મિલિયન બિનકૃષિ રોજગારની વાર્ષિક 
માગની સામે વર્ષ 004-05થી વર્ષ 2011-12 દરમિયાન 
માત્ર 8 મિલિયન રોજગારનું જ સર્જન થઇ શક્યું હતું. આ 
સંજોગોમાં ખાઇ પૂર્ણ કરવા માટે વધુ ચારથી સાત મિલિયન 
રોજગારની તકોનું સર્જન જરૂરી છે. નવા કાર્યક્ષેત્રોમાં કૌશલ્ય 
વિકાસ અને તાલીમ મહત્વપૂર્ણ પરિબળ બની રહે છે. 

(લેખક: ડિરેક્ટર, ઇડીઆઇઆઇ છે)

ઇન્ડસ્ટ્રી 
ટોક

ડો. સુનિલ શુક્લા

કન્ઝ્યુમર ડ્યુરેબલ્સ 
અને કેપિટલ ગુડ્સ ઉપર 
નોટબંધી-GST અસર

આ સપ્તાહમાં ભારતીય બજારો અત્યારસુધી 
1.60 ટકા ઉપર રહ્યા છે. ગ્રાહક ભાવ 

નિર્દેશાંક આધારિત  ફુગાવો ઓગસ્ટ 2017માં 
વાર્ષિક ધોરણે 3.40 ટકા રહ્યો છે. શાકભાજીના 
ભાવમાં વધારાને કારણે ફુગાવો ઊંચો જોવા મળ્યો 
છે. શાકભાજીના ભાવને બાદ કરીએ તો ફુગાવો 
3.10 ટકા રહ્યો છે, જે છેલ્લા બે મહિનામાં 2.90 
ટકાની 6 વર્ષની નીચી સપાટી કરતા સાધારણ વધુ 
છે. બીજી બાજુ ઔદ્યોગિક ઉત્પાદન નિર્દેશાંક 
(આઈઆઈપી) જુલાઈમાં 1.20 ટકા વધ્યો છે જે 
અમારી 2 ટકાની ધારણાં અને બજારની 1.60 
ટકાની ધારણાં કરતા સાધારણ નીચો છે. કન્ઝયૂમર 
ડયૂરેબલ્સ અને કેપિટલ ગુડસનું ઉત્પાદન નબળું 
રહ્યું છે. 

અનેક મહિનાઓ સુધી ચાલેલી અટકળો બાદ 
ઈન્ડસઈન્ડ બેન્ક (આઈઆઈબી) અને ભારત 
ફાઈનાન્સિઅલ ઈન્ક્લુઝને (ભાફાઈન) મર્જર/
ભાગીદારીની શકયતા તપાસવા કરાર કરાયા 
હોવાની જાહેરાત કરી હતી. આ મર્જરથી બન્ને 

પેઢીઓને લાભ થઈ 
રહેશે. એ) આ મર્જરથી 
આઈઆઈબી ભારતમાં 
એકદમ શ્રેષ્ઠ નફાકારક 
બેન્ક તરીકેની પોતાની 

સ્થિતિ મજબૂત બનાવી શકશે અને એસેટસ પરનું 
વળતર બે ટકાથી વધુ સ્થિર જોવા મળશે અને 
બી) બેલેન્સશીટમાં ફેરબદલને કારણે ભાફાઈન 
રાજકીય/નિયમનકારી દબાણ દૂર કરી શકશે. 
આ મર્જર બદલ અમે હકારાત્મક છીએ ત્યારે 
ઊંચા મૂલ્યાંકનો અને સ્વાપ રેશિઓ/નિયમનકારી 
મતની બાકી પડેલી સ્પષ્ટતાને ધ્યાનમાં રાખી 
આઈઆઈબીના રેટિંગ્સ/ટાર્ગેટ ભાવને રિવ્યુ હેઠળ 
મૂકવાની અમને ફરજ પડી છે. મર્જર બાદ એકત્રિત 
રિટર્ન ઓન એસેટસ/રિટર્ન ઓન ઈક્વિટીઝ 
અનુક્રમે 2.10 ટકા/19 ટકા રહેવાની અમે અપેક્ષા 
રાખી રહ્યા છીએ. આ એકીકરણને કારણે સીઈટી 
1 પ્રમાણ જે હાલમાં 14 ટકા છે તે વધીને અંદાજે 
15.50 ટકા રહેવાની અમારી ધારણાં છે. ટાટા 
મોટર્સે ઓગસ્ટ 2017 માટે જેએલઆર વોલ્યુમ્સ 
જાહેર કર્યું છે. હોલસેલ વોલ્યુમ્સ વાર્ષિક ધોરણે 
4.40 ટકા (માસિક ધોરણે 13.60 ટકા ઘટાડો) 
વધીને 44420 વાહનો રહ્યું છે. (ચીનના જોઈન્ટ 
વેન્ચરના 7026 વાહનોનો આમાં સમાવેશ થાય 
છે). વોલ્યુમમાં વધારો અમારી 49456 વાહનોની 
ધારણાં કરતા ઓછો છે. જેગુઆરનું વોલ્યુમ વાર્ષિક 
ધોરણે 15.80 ટકા ઘટીને 10978 વાહનો રહ્યું 
છે એકસઈના નીચા વેચાણને કારણે આ  સ્થિતિ 
જોવાઈ છે. લેન્ડ રોવર (એલઆર)નું વોલ્યુમ 
વાર્ષિક ધોરણે 14 ટકા વધીને 33442 વાહનો રહ્યું 
છે. ઓર્ડિનરી શેર માટે રૂપિયા 542ના ટાર્ગેટ ભાવ 
સાથે અમે ખરીદીની ભલામણ કરીએ છીએ. 

(નાણાં વર્ષ 2019માં એસઓટીપી આધારિત) 
(લેખક: MOSLના ઇક્વિટી રિસર્ચ હેડ છે)

ફુગાવો વધવા સાથે આઇઆઇપી ઘટ્યો છે. 
તેના કારણે બેન્કિંગ, ઓટો, રિયાલ્ટી તેમજ 
રેટ સેન્સિટિવ સેક્ટર્સને અસર  થશે

ઇન્ડસ્ટ્રી 
વોચ

યોગેશ મહેતા

ભારતમાં આજેપણ વ્યાજની આવક ઉપર કે પેન્શન 
ઉપર નભતાં વૃદ્ધો અને નિવૃત્તોની સંખ્યાનું પ્રમાણ 
નોંધપાત્ર છે. પરંતુ જે રીતે બેન્કો ચાર્જીસ વધારી રહી છે 
અને એફડી ઉપરના વ્યાજદર ઘટાડી રહી છે. તે જોતાં 
એવું કહી શકાય કે, માત્ર વ્યાજની આવક ઉપર નભતાં 
આવા રોકાણકારો માટે દિવસો દોહ્યલા આવી રહ્યા છે. 

નોંધઃ રિટાયર્ડ રોકાણકારો માટે બેન્ક એફડી ફુગાવા સામે લડવાનું 
નહિં, પણ પોતાની જ મૂડી સાચવવા માટે નાણા ચૂકવવાનું સાધન 
બની ગઇ છે. અત્યારસુધી બેન્ક એફડીને પ્રેફરન્સ આપતાં સિનિયર 
સિટિઝન્સ માટે વિવિધ બેન્કો દ્રારા ઓફર કરાતાં સમયાવધિ આધિન 
વ્યાજના દરો રજૂ કરાયા છે. જોકે, તેમાં ઘણી બેન્કો, સમય, રકમ 
અને આરબીઆઇની માર્ગદર્શિકાઓ અનુસાર ફેરફાર કરતી હોય છે. 
તેને ધ્યાનમાં લઇને નિર્ણય લેવો જોઇએ....

વિવિધ બેન્કોના એફડી  રેટ્સ
બેન્ક	 1 વર્ષથી ઓછી	 1-2 વર્ષ	 2-3 વર્ષ
ભારતીય પીએસબી
અલ્હાબાદ બેન્ક	 6.50	 6.60	 6.50
આંધ્રા બેન્ક	 6.25	 6.75	 6.50
બેન્ક ઓફ મહા.	 6.0	 6.50	 6.25
બીઓબી	 6.40	 6.65	 6.50
બીઓઆઇ	 6.25	 6.70	 6.50
કેનરા બેન્ક	 6.35	 6.60	 6.40
સેન્ટ્રલ બેન્ક	 6.50	 6.60	 6.50
કોર્પ બેન્ક	 6.35	 6.60	 6.60
દેના બેન્ક	 6.25	 6.50	 6.25
આઇડીબીઆઇ	 6.50	 6.75	 6.25
ઇન્ડિયન બેન્ક	 6.25	 6.50	 6.25
આઇઓબી	 6.25	 6.75	 6.25
ઓબીસી	 6.40	 6.69	 6.50
પીએનબી	 6.60	 6.70	 6.70
પંજાબસિંધ	 6.60	 6.70	 6.70
એસબીઆઇ	 6.50	 6.75	 6.25
સિન્ડિકેટ	 6.15	 6.50	 6.60
યુકો	 6.35	 6.65	 6.40
યુનિયન	 6.75	 6.75	 6.50
યુનાઇટેડ	 6.00	 6.25	 6.00
વિજયા	 6.25	 6.50	 6.50
પ્રાઇવેટ સેક્ટર બેન્ક્સ
એક્સિસ	 6.50	 6.75	 6.25
બંધન બેન્ક	 7.00	 7.25	 6.90
કેથો. સિરિયન	 6.25	 6.50	 6.75
સીયુબી	 7.0	 7.10	 6.85
ડીસીબી	 6.65	 6.90	 7.00
ધનલક્ષ્મી	 6.00	 6.60	 6.50
ફેડરલ	 6.50	 6.70	 6.50
એચડીએફસી બેન્ક	 6.25	 6.75	 6.00
આઇસીઆઇસીઆઈ	 6.50	 6.75	 6.50
ઇન્ડસઇન્ડ	 6.50	 6.85	 6.75
જેએન્ડકે	 6.50	 6.75	 6.75
કર્ણાટકા	 6.90	 6.70	 6.50
કોટક મહિ.	 6.60	 6.60	 6.40
કેવીબી	 6.75	 6.75	 7.00
એલવીબી	 6.75	 6.75	 7.00
આરબીએલ	 7.10	 7.20	 7.30
એસઆઇબી	 6.00	 6.75	 6.50
ટીએમબી	 6.75	 7.00	 6.90
યશ બેન્ક	 6.75	 6.75	 6.75

એફડી સામેના સહેલા વિકલ્પ...
{	શક્ય હોય તો રિટાયરમેન્ટ મૂડી ડેટ ઇન્કમ કે લિક્વિડ 

ફંડમાં મૂડીરોકાણ કરીને વ્યાજ કમાવ.
{	અથવા લાંબાગાળે જરૂરિયાત પડવાની હોય તો બેલેન્સ 

ફંડમાં પણ રોકીને ઇક્વિટીનો લાભ લઇ શકો.
{	મૂડીની સલામતી રાખીને પરફેક્ટ રેટિંગ ધરાવતાં 

કોર્પોરેટ બોન્ડ્સમાં પણ રોકાણ કરી શકાય
{	પ્રાઇવેટ બેન્ક્સ પણ ઘણીવાર શોર્ટટર્મ માટે કેટલીક 

સ્કીમ્સ ઉપર ઊંચું રિટર્ન ઓફર કરે છે
{	શોર્ટ ટર્મ એફડીનો વિકલ્પ અપનાવો જેથી વ્યાજનો માર 

ઓછો પડે અને બદલાતાં વ્યાજદરનો લાભ પણ મળે


